
18 Ja son sigjidi celki: læppetgo maida di nuft jiermetæmek? æppetgo arved, atte buok, mi olggobæld olbmu sisa boatta, i dat su buttesmættosen sate dakkat.

19 Dastgo i dat su vaibmoi mana, mutto čoavgjai; ja lundulaš gæino mield olgus vuolgga, mi buok borramuša butest.

20 Mutto son celki: mi olbmu sist olgus vuolgga, dat olbmu buttesmættosen dakka.

21 Dastgo siskebæld olbmui vaimost bahha jurddagak bottek, furudak, vaccišvuot, goddem,

22 suolavuođak, hanesvuot, bahhavuot, bætolašvuot, nuosskevuot, bahha čalbme, Ibmel bilkadussa, čævllaivuot, jallagvuot.

23 Buok dak bahhavuođak siskebæld bottek, ja olbmu buttesmættosen dakkek.

24 Ja son čuoǯǯeli, ja dast Tyrus ja Sidon guovloidi manai, ja muttom vieso sisa manai, ja i gæsagen dam dieđetet aiggom; ja i daddeke dat čikkujuvvum orrom.

25 Dastgo nisson, gutte su birra gullam læi, gæn ucca nieidačest buttesmættom vuoiŋ læi, bođi, ja su julgi ouddi čibbides ala manai.

26 — Mutto grekalaš nisson son læi, syrophænisalaš soǥast — ja sust rokkadallai nieidastes bærgalaǥa erit agjet.

27 Mutto Jesus sunji celki: suove vuost manaidi gallanet, dastgo i læk čabes manai laibe valddet, ja dam ucca bædnagačai ouddi bigjat.

28 Mutto nisson vastedi, ja sunji celki: galle jo læ hærračam! dastgo maida ucca bædnagačak

